З А П И С Н И К

oд триесет и осмата седница на Советот на Општина Богданци

одржана на 26.11.2011 година 
Седницата се одржа во просториите на Општина Богданци, со почеток во 10.00 часот.

 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Душко Енџекчев - претседател, Катерина Чрчева, Санда Шуклева, Блаже Шапов, Тони Такашманов, Зоран Пеев, Драгица Ѓавочанова,  Мито Манолев, Горан Сламков и Ристо Шабанов- кој дојде пред почетокот на расправата по точка 14. Отсутен на седницата беше Илија Карагошев.
На седницата присуствува Градоначалникот на општината претставници од општинската администрација и претставници од ЈП „Комунална чистота“-Богданци и ЈОУДГ „Коста Поп-Ристов Делчев“-Богданци кои дадоа образложение по предложените акти.
За записничар на седницата беше одредена Венера Ванева.

Претседателот на Советот откако констатира дека има кворум за работа и одлучување на Советот ја отвори седницата и ги праша советниците дали имаат забелешки по записникот од 37–та седница, и отвори расправа за записникот.

За збор се јави Тони Такашманов кој побара во записникот да се додаде уште една реченица во дискусијата на Блаже Шапов во завршниот дел и тоа „еден клуб уништивте, уште еден сакате да уништите“.

Бидејќи никој друг не се јави за збор се премина на гласање по записникот од 37–та седница со предложеното дополнување од страна на Тони Такашманов. Записникот  се усвои со 6 (шест) гласа „За“ и 3 (три) гласа „Воздржан“ (Драгица Ѓавочанова, Блаже Шапов и Зоран Пеев).

 Претседателот за работа на седницата го предложи следниот 
ДНЕВЕН РЕД
1. Предлог – Квартален извештај за реализација на буџетот на Општина Богданци за периодот јули-септември 2011 година;

2. Предлог – Измени и дополнувања (ребаланс) на Буџетот на Општина Богданци за 2011 година; 

3. Нацрт–Програма за финансирање на културните активности во Општина Богданци за 2012 година; 

4. Нацрт– Програма за финансирање на спортските активности во Општина Богданци за 2012 година;

5. Нацрт- Програма за активностите на Општина Богданци за областа на социјалната заштита во 2012 година;

6. Нацрт-Програма  за активностите на Општина Богданци во областа на заштитата и спасувањето, противпожарната заштита и справувањето со кризи во 2012 година;
7. Нацрт–Програма за одржување на јавна чистота за Општина Богданци за 2012 година;

8. Нацрт–Програма за уредување на градежно земјиште во Општина Богданци за 2012 година;
9. Нацрт- Програма за работа во областа на располагање со градежно земјиште во сопственост на Република Македонија на подрачјето на Општина Богданци за 2012 година;

10. Нацрт–Програма за изработување на урбанистички планови во Општина Богданци за 2012 година;
11. Нацрт–Програма за изградба, реконструкција, одржување и заштита на локални патишта и улици во Општина Богданци за 2012 година;

12. Нацрт- Програма за урбана опрема во Општина Богданци во 2012 година;

13. Нацрт- Програма за активностите на Општина Богданци  во областа на локалниот економски развој (ЛЕР) во 2012 година;

14. Нацрт- Буџет на Општина Богданци за 2012 година;

15. Предлог – Одлука за обезбедување на парични средства за организирање на продолжен престој за ученици од прво до петто одделение во ОУ „Петар Мусев“ – Богданци;

16. Предлог – Одлука за обезбедување на парични средства за организирање на продолжен престој за ученици од прво до петто одделение во ОУ „Кирил и Методиј“ – Стојаково;

17. Предлог-Решение за формирање Комисија за утврдување Предлог-Програма за работа на Советот на Општина Богданци за 2012 година;
18. Разгледување на Правилник за систематизација на работните места во ЈОУДГ „Коста Поп-Ристов Делчев“-Богданци;

19. Разгледување на барање доставено од Марија Николиќ;
20. Предлог –Одлука за измена и дополнување на Одлуката за основање на Јавно Претпријатие „Комунална чистота“-Богданци;

21. Разгледување на Одлука за измени и дополнување на Статутот на ЈП „Комунална чистота“-Богданци;

22. Разгледување на Одлука за измени и дополнување на Статутот на ЈПКД „Водовод“-Богданци;

23. Разгледување на состојбата во ЈПКД „Водовод“- Богданци;

24. Советнички прашања.

Претседателот рече дека материјалите по предложениот Дневен ред се доставени со решението за свикување на седницата.  Точката 18 дадена во предлог дневниот ред е повлечена од предлагачот, односно од ОУ „Кирил и Методиј“- Стојаково.Потоа отвори дискусија по предложениот дневен ред.
Бидејќи никој не се јави за збор се премина на усвојување на предложениот дневен ред. Дневниот ред се усвои со 9 (девет) гласа „За“.
Пред да се започне со работа по дневниот ред претседатело поради обемот на дневниот ред согласно Деловникот за работа на Советот на општината, предложи дискусијата да се ограничи на најмногу 10 минути на секој советни поединечно.

По овој предлог Советот се изјасни со 6 (шест) гласа „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев). Со тоа предлогот од претседателот на Советот беше прифатен.
Се премина на работа по усвоениот дневен ред. 
  Точка 1. Предлог – Квартален извештај за реализација на буџетот на Општина Богданци за периодот јули-септември 2011 година
Претседателот на Советот рече дека на седницата е присутена Симона Савиќ од општинската администрација и дека ќе даде образложение по предложениот квартален извешта.
Збор зеде Симона Савиќ која даде детално образложение по предложениот квартален извештај за извршување на буџетот на општината за третиот квартал од 2011 година. 

 Потоа претседателот отвори дискусија.

 
  За збор се јави Зоран Пеев кој имаше одредени прашања по кварталниот извештај и побара објаснување за одредени ставки во извештајот.

Симона Савиќ даде образложение по прашањата од Зоран Пеев.


Драгица Ѓавочанова исто така постави прашање по одредени ставки во кварталниот извештај.

Симона Савиќ даде образложение по прашањата од Драгица Ѓавочанова.


Санда Шуклева исто така постави прашање по одредени ставки во кварталниот извештај.
Симона Савиќ даде образложение по прашањата од Санда Шуклева.
  Бидејќи никој друг не се јави за збор се премина на гласање по Квартален извештај за реализација на буџетот на Општина Богданци за периодот јули-септември 2011 година. Заклучок за усвојување на кварталниот извештај се донесе со 6 (шест) гласа „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев).
Точка 2. Предлог – Измени и дополнувања (ребаланс) на Буџетот на Општина Богданци за 2011 година
Претседателот на Советот рече дека и по оваа точка образложение ќе даде Симона Савиќ од општинската администрација и најпрво и даде збор нејзе да даде образложение.

Збор зеде Симона Савиќ која даде детално образложение по предложените измени и дополнувања на буџетот на општината за 2011 година. 
 Потоа претседателот отвори дискусија.

За збор се јави Зоран Пеев кој имаше одредени прашања по измените и дополнувањата на буџетот. Тој истакна дека при донесувањето на овој буџет тие укажале на високо проектираните средства во програмата за ЛЕР што сега се докажува со многу малата реализација во оваа програма.
Симона Савиќ даде образложение по прашањата од Зоран Пеев кои се однесуваа на измените и дополнувањата на буџетот.

Градоначалникот по излагањето на Зоран Пеев рече дека буџетот не бил лошо проектиран туку имало закочување во работите во областа на ЛЕР поради предвремените парламентарни избори.

Драгица Ѓавочанова исто така имаше одредени прашања по измените и дополнувањата на буџетот.

Симона Савиќ даде образложение и по прашањата од Драгица Ѓавочанова.

  Бидејќи никој друг не се јави за збор се премина на гласање по Измени и дополнувања (ребаланс) на Буџетот на Општина Богданци за 2011 година. Измените и дополнувањата на буџетот за 2011 година се донесоа со 6 (шест) гласа „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев).
Точка 3. Нацрт–Програма за финансирање на културните активности во Општина Богданци за 2012 година
Претседателот на Советот рече дека по оваа точка образложение ќе даде Венера Ванева од општинската администрација.

Венера Ванева даде образложение по Нацрт-Програмата за финансирање на културните активности во Општина Богданци за 2012 година.
Потоа претседателот отвори дискусија.

 
  За збор се јави Драгица Ѓавочанова која укажа на тоа дека подобро е овие нацрт-програми да се доставуваат по претходно спроведени огласи и во нацрт-програмата да има податоци за кој субјект колку средства ќе има определено и зошто во целите на програмата се изоставени соработките со збратимени градови.
Блаже Шапов ја поддржа Драгица Ѓавочанова и истакна дека треба да има јасен план кој друштва и кои манифестации  ќе се поддржат со оваа програма со цел да не има простор за манипулации.

  Венера Ванева рече дека програмата е поопшта од причини што во моментов не се утврдени целите и активностите на сите друштва за наредната година, па да не се доведеме во ситуација да неможе одредена активност да се реализира со тоа што претходно не била опфатена во програмата. За делот за соработка со збратимени градови тие активности ги планира одделението за ЛЕР и затоа не се опфатени во оваа програма.
Градоначалникот исто така истакна дека однапред испланирани средства одделно за одредена активност неможе да се испланираат и затоа програмата се предлага во поошта форма.

Претседателот на Советот рече дека треба да се додаде во програмата дека друштвата треба да достават извештај за реализација на средствата за претходната година, кој е услов за добивање на средства за тековната година, како и програмата за тековната година.
  Бидејќи никој друг не се јави за збор се премина на донесување на Заклучок за утврдување на Нацрт - Програмата за финансирање на културните активности во Општина Богданци за 2012 година. Заклучокот се донесе со 6 (шест) гласа „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев).
Точка 4. Нацрт– Програма за финансирање на спортските активности во Општина Богданци за 2012 година
Претседателот на Советот рече дека и по оваа точка образложение ќе даде Венера Ванева од општинската администрација.

Венера Ванева даде образложение по Нацрт-Програмата за финансирање на спортските активности во Општина Богданци за 2012 година.
Потоа претседателот отвори дискусија.

 
  За збор се јави Блаже Шапов кој имаше забелешки за тоа како се распределени средствата по спортските клубови и праша по кој критериуми се одредувало на кој клуб колку средства ќе се доделат и како тоа на еден клуб кој излезе од трета лица му се дава награда со најмногу одобрени средства.
Зоран Пеев даде предлог да се зголемат средствата во програмата за спорт за 100.000 денари во делот за поддршка на спортските клубови. Тој предложи да се достави известување до сите спортски клубови да достават програми за наредната година бидејќи не биле запознати клубовите, а и нацрт-програмите се многу рано доставени. 
  Претседателот на Советот рече дека со буџетскиот календар советот е обврзан до 30 ноември да го утврди Нацрт-Буџетот за 2012 година, а со тоа и Нацрт-Програмите.

  Градоначалникот рече дека општината не ги финансира спортските клубови туку дава поддршка. Спортските клубови си имаат спонзори, но во случаи кои некои клубови немаат спонзори, како што е ФК „Вардарски“ со цел да се потикнат клубовите, а тие средства се однесуваат и за плаќање на тренери, судии, опрема, сметки за струја, вода во објектите на клубовите.
Тони Такашманов рече дека не му е јасно како тоа советникот Блаже Шапов кој претходно бил вклучен во ФК „Вардарски“ тој да поставува вакви прашања и го запраша каде биле потрошени парите од исечените тополи кај фудбалското игралиште.

Советниците Тони Такашманов и Блаже Шапов водеа меѓусебна дискусија без претседателот да им даде право на збор. 

Претседателот рече да не се излегува од темата на дневниот ред и да не упаѓаат во дискисијата.

Блаже Шапов рече дека тој нема врска со тој случај и незнае каде се потрошени тие средства и побара советникот Тони Такашманов јавно да му се извини. Тој побара во програмата да се опфатат сите клубови како и училишниот спорт кој функционира  добро.
Зоран Пеев рече дека советникот Тони Такашманов сака да ја девалвира советничката група на СДСМ при што се искажани клевети, а претседателот на Советот го дозволил тоа. 

Градоначалникот рече дека РК „Младост 09“ имал веќе спонзор, а ФК „Вардарски“ немал спонзор и зато биле предвидени повеќе средства.
  Бидејќи никој друг не се јави за збор се премина на донесување на Заклучок за утврдување на Нацрт - Програмата за финансирање на спортските активности во Општина Богданци за 2012 година. Заклучокот се донесе со 6 (шест) гласа „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев).
Точка 5. Нацрт- Програма за активностите на Општина Богданци за областа на социјалната заштита во 2012 година
Претседателот на Советот рече дека на седницата е присутна Силвана Узунова од општинската администрација која ќе даде образложение по Нацрт- Програмата. Потоа отвори дискусија.

Збор зеде Силвана Узунова која ја образложи нацрт-програмата.
Потоа претседателот отвори дискусија.

За збор се јави Блаже Шапов кој рече дека ќе ја поддржат програмата, но даде еден предлог, да се формира комисија од три члена  од страна на Советот на општината или други релевантни лица која ќе ги разгледува барањата со цел постапката да биде транспарентна.
Зоран Пеев го поддржа предлогот на Блаже Шапов и укажа на тоа дека во програмата не треба да се додаваат зборовите „и општините во град Скопје“.
Градоначалникот исто такак како предлагач на оваа програма реше дека е испуштена една цела категорија на лица а тоа се лица на кој им е потребна итна хирушка интервенција поради здравствени проблеми.

Драгица Ѓавочанова праша во кој опсег ќе се предвиде да бидат дрижат средствата за предложената категорија на лица.

Градоначалникот рече од 3.000-15.000 денари.
  Бидејќи никој друг не се јави за збор се премина на донесување на Заклучок за утврдување на Нацрт - Програмата за активностите на Општина Богданци за областа на социјална заштита во 2012 година. Заклучокот се донесе со 9 (девет) гласа „За“.

Точка 6. Нацрт-Програма  за активностите на Општина Богданци во областа на заштитата и спасувањето, противпожарната заштита и справувањето со кризи во 2012 година
Претседателот на Советот рече дека на седницата е присутен Митко Попов од општинската администрација кој ќе даде образложение по Нацрт-Програмата.

Збор зеде Митко Попов кој ја образложи Нацрт-Програмата.
  Потоа претседателот отвори дискусија.

  За збор се јави Зоран Пеев кој укажа на тоа дека во делот на противпожарната заштита не се доставени програми и извештаи од ДППД, каде ќе се видело каде се трошат средствата и дека потребно е извештаите да се доставуваат со програмите. Тој пренесе дека во ДППД имало сомнеж за тоа каде се трошат парите.
 Блаже Шапов праша за кој двајца пожарникари дополнително се плаќа надоместок и дали противпожарните возила се на општината или на ДППД.

Градоначалникот одговори на прашањата и тоа дека оваа програма е на општината, а не на ДППД и средствата не им се префрлуваат нив. Со средствата директно се плаќа надоместок за доброволните пожарникари и осугурување на пожарникарите, а за бројот на доброволните пожарникари рече дека тие се вкупно 9 лица, од кои 8 се со првата одлука на Советот, а потоа со дополнувањето се дополни за уште едно лице. За возилата рече дека цистерната е добиена од противпожарниот сојуз, а другото  возило е помошно возило и е донација кои се дадени на општината.
Мито Манолев укажа на тоа дека во ДППД има пожарникари кои доброволно ја вршата таа дејност, а не се вработени. Тој го истакна тоа со цел да нема забуни во јавноста дека тие се вработени.
    Бидејќи никој друг не се јави за збор се премина на донесување на Заклучок за утврдување на Нацрт - Програмата за активностите на Општина Богданци за областа на во областа на заштитата и спасувањето, противпожарната заштита и справувањето со кризи во 2012 година. Заклучокот се донесе со 6 (шест) гласа „За“ и 3 (три) гласа „Воздржан“ (Драгица Ѓавочанова, Блаже Шапов и Зоран Пеев).
Точка 7. Нацрт–Програма за одржување на јавна чистота за Општина Богданци за 2012 година
Претседателот на Советот рече дека на седницата е присутa Емилија Паункова  од општинската администрација која ќе даде образложение по Нацрт-Програмата. 
Збор зеде Емилија Паункова која ја образложи нацрт-програмата.

Потоа претседателот отвори дискусија.

  За збор се јави Горан Сламков  кој праша дали поставувањето на садови за отпад предложено во програмата се однесува на сите населени места во општината.
Емилија Паункова одговори дека е планирано во сите населани места во општината да се постават садови за отпад.
Бидејќи никој друг не се јави за збор се премина на донесување на Заклучок за утврдување на Нацрт - Програмата за одржување на јавна чистота за Општина Богданци во 2012 година. Заклучокот се донесе со 6 (шест) гласа „За“ и 3 (три) гласа „Воздржан“ (Драгица Ѓавочанова, Блаже Шапов и Зоран Пеев).
Точка 8. Нацрт–Програма за уредување на градежно земјиште во Општина Богданци за 2012 година
Претседателот на Советот рече дека на седницата е присутнa Соња Маџирова  од општинската администрација која ќе даде образложение по Нацрт-Програмата. 

Збор зеде Соња Маџирова која ја образложи нацрт-програмата.

Потоа претседателот отвори дискусија.


Тони Такашманов даде предлог во програмата да се вметне и изградба на споменик за политички прогонуваните лица од 1945-1990 година, како и во делот на финансирање  да се додаде и спонзорства од физички и правни лица.
Зоран Пеев даде предлог да се дополни програмата со изградба на документација за атмосферска канализација, како и изградба на атмосферска канализација во Богданци, бидејќи често се соочуваме со проблемите по поројните дождови. Исто така тој предложи да се додаде и изградба на канализација во Селемли.
Драгица Ѓавочанова праша дали има проектна документација за Домот на културата и дали има планови за изградба на трговски центар во Богданци.

Соња Маџирова рече дека за домот на културата има документација, а за трговскиот центар во наредниот период ќе се започне постапка.

Градоначалникот рече дека ќе ги разгледа предлозите при изработка на предлог-програмата, а за канализацијата во Селемли рече дека има проект но на истиот му е потребно сега поправка но ќе се разгледа можноста за прекугранична соработка.

Блаже Шапов рче дека треба да се утврдат приоритети во програмата.

Градоначалникот рече дека нема утврдено приоритети поради тоа што се конкурира согласно барањата во повикот.

Бидејќи никој друг не се јави за збор се премина на донесување на Заклучок за утврдување на Нацрт - Програмата за уредување на градежно земјиште во Општина Богданци за 2012 година. Заклучокот се донесе со 9 (девет) гласа „За“.

Точка 9. Нацрт- Програма за работа во областа на располагање со градежно земјиште во сопственост на Република Македонија на подрачјето на Општина Богданци за 2012 година
Претседателот на Советот рече дека повторно Соња Маџирова  од општинската администрација  ќе даде образложение по Нацрт-Програмата. 

Збор зеде Соња Маџирова која ја образложи нацрт-програмата.

Потоа претседателот отвори дискусија.

За збор се јави Зоран Пеев кој рече дека ја подржува содржината на програмата  но даде предлог при реализација на програмата да биде вклучено уште едно лице.

Бидејќи никој друг не се јави за збор се премина на донесување на Заклучок за утврдување на Нацрт - Програмата за работа во областа на располагање со градежно земјиште во сопственост на Република Македонија на подрачјето на Општина Богданци за 2012 година. Заклучокот се донесе со 9 (девет) гласа „За“.

Точка 10. Нацрт–Програма за изработување на урбанистички планови во Општина Богданци за 2012 година

Претседателот на Советот рече дека повторно Соња Маџирова  од општинската администрација ќе даде образложение по Нацрт-Програмата. 

Збор зеде Соња Маџирова која ја образложи нацрт-програмата.

Потоа претседателот отвори дискусија.

    За збор се јави Тони Такашманов кој побара објаснување за кружните токови кои се предвидени во програмата.
Драгица Ѓавочанова укажа на тоа дека потребните средства за реализација на оваа програма ги надминуваат предвидените средства во буџетот. Таа праша дали има одредени приоритети.

Зоран Пеев истакна дека програмата е доста амбициозна и потребно е да се разгледаат предлозите и доколку се прифатат предлозите дадени по претходната програма, даде предлог да се префрлат средства од оваа програма на програмата за уредување на градежно земјиште.
Градоначалникот рече дека кружни токови се планирани два и тоа едниот кај печатница Софија а другиот кај Илинден и тие се планира да се реализираат од гранд од Светска банка и во тој проект ќе биде опфатена и атмосферска канализација во тој дел. За приоритетни проекти рече дека нема утврдено и ќе се продолжи најпрво со започнатите па потоа  за тоа што има готови проекти.
Блаже Шапов рече дека средствата од грантот може да се искористат и за други проекти како што се  собраќајните решенија, атмосферска канализација и сл. од кои граѓаните би имале поголем бенефит.
Градоначалникот рече дека со овој проект се решава и дел од атмосферската канализација.
Бидејќи никој друг не се јави за збор се премина на донесување на Заклучок за утврдување на Нацрт - Програмата за изработување на урбанистички планови во Општина Богданци за 2012 година. Заклучокот се донесе со 9 (девет) гласа „За“.

Точка 11. Нацрт–Програма за изградба, реконструкција, одржување и заштита на локални патишта и улици во Општина Богданци за 2012 година
Претседателот на Советот рече дека повторно Соња Маџирова  од општинската администрација ќе даде образложение по Нацрт-Програмата. 

Збор зеде Соња Маџирова која ја образложи нацрт-програмата.

Потоа претседателот отвори дискусија.

    За збор се јави Катерина Чрчева која праша каде се наоѓа наведената „неофицијална улица“ и даде предлог во програмата да се додаде и поставување на грбнатини кај детската градинка во Богданци и ОУ „Петар Мусев“ – Богданци и поставувањето на грбнатините да биде приоритет.

   Горан Сламков даде предлог да се дополни програмата во делот на изградба на улици во Стојаково кои се поприоритетни и тоа улицата „Јане Сандански“ од поштата до Илија Киров и излезите кон Богородица и кон Богданци да бидат ставени како приоритетни. Тој праша зошто една улица е предвидена и во делот на крпење на асфалт и тампонирање.

Соња Маџирова рече дека „неофицијалната улица  се мисли на улицата во Абдулевото маало. За грбнатините рече дека поставувањето на одредени грбнатини веќе се планира да се реализира до крај на годината.

Градоначалникот за улуцата предвидена за тампонирање и крпење рече дека се планира најпрво таму да се поставува канализација и затоа крпење на улица, а потоа ќе се оди со тампонирање на улицата.

Зоран Пеев праша колку парцели се предвидува да бидат опфатени со експропријација на имот. Тој исто така апелираше за поставување на грбнатините на патот и даде предлог за псотвување на сообраќајна сигнализација на заобиколниот пак, кај плинарката.

Драгица Ѓавочанова праша зошто не се опфатени во оваа програма грбнатините и зошто цената на дадените грбнатини оваа година е поголема за осум пати од претходната.

Санда Шуклева го поддржа предлогот на Горан Сламков и даде предлог да се дополни програмата со поставување на грбнатини на патот кај ОУ „Кирил и Методиј“ - Стојаково.

Соња Маџирова рече дека со експропријација се планира  да се отворат три улици. За грбнатините рече дека ќе се реализираат до крајот на оваа година.
Тони Такашманов праша дали се решени имотно правните односи за изградба на улицата 8-ми Март во Богданци.
Соња Маџирова одговори дека ќе се асфалтира улицата таму до каде има можност до каде се решени имотно-правните односи.

Мито Манолев укажа на делот во програмата кој се однесува за експропријација за парцелите позади ресторантот во Богданци дека најверојатно има некоја грешка во пресметката и да се провери.
Бидејќи никој друг не се јави за збор се премина на донесување на Заклучок за утврдување на Нацрт-Програма за изградба, реконструкција, одржување и заштита на локални патишта и улици во Општина Богданци за 2012 година. Заклучокот се донесе со 6 (шест) „За“ и 3 (три) гласа „Воздржан“(Драгица Ѓавочанова, Блаже Шапов и Зоран Пеев).
.

Точка 12. Нацрт- Програма за урбана опрема во Општина Богданци во 2012 година
Претседателот на Советот рече дека повторно Соња Маџирова  од општинската администрација ќе даде образложение по Нацрт-Програмата. 

Збор зеде Соња Маџирова која ја образложи нацрт-програмата.

Потоа претседателот отвори дискусија.


  За збор се јави Зоран Пеев кој укажа на тоа дека е изоставен финансискиот дел.

 Драгица Ѓавочанова праша каква урбана опрема се планира да се постави во СОУ „Богданци“-Богданци.

Блаже Шапов праша дали кафе бар „Лес Ами“ има добиено дозвола за поствување тенда на целиот тротоар, бидејќи нема место за движење на пешаците.


Соња Маџирова одговори дека финансовиот дел е изоставен бидејќи е опфатен во програмата за ЛЕР. Во гимназијата се планира да се постават клупи корпи за отпадоци. За „Лес Ами“ е дозволено тендата да биде на цел тротоар но да има оставено место за движење на пешаците.
Бидејќи никој друг не се јави за збор се премина на донесување на Заклучок за утврдување на Нацрт- Програма за урбана опрема во Општина Богданци во 2012 година. Заклучокот се донесе со 6 (шест) „За“ и 3 (три) гласа „Воздржан“(Драгица Ѓавочанова, Блаже Шапов и Зоран Пеев).
Точка 13. Нацрт- Програма за активностите на Општина Богданци  во областа на локалниот економски развој (ЛЕР) во 2012 година
Претседателот на Советот рече дека Митко Влахов од општинската администрација ќе даде образложение по Нацрт-Програмата. 

Збор зеде Митко Влахов која ја образложи нацрт-програмата.

Потоа претседателот отвори дискусија.

    За збор се јави Зоран Пеев кој побара за во иднина да се планираат повеќе проекти за инфраструктура, како што се канализација во Селемли и за атмосферска канализација и да се направат напори да се обезбедат средства за реализација на истите.
Катерина Чрчева се наврати на еден документ од ЛЕР од пред некоја година каде е опфатен проект за парното во ОУ „Петар Мусев“ и праша дали има некои информации со тоа. Истакна дека потребно е да се направи состанок со Министерството за образование да се образложи за проблемот со парното.
Драгица Ѓавочанова праша зошто не се е предвидени повеќе активности во меѓуграничната соработката.

Тони Такашманов укажа на тоа  да се продолжи соработката со Инженери без граници.

Блаже Шапов го поддржа предлогот на Тони Такашманов и исто така даде предлог да се продолжи соработката со фондацијата „Здравев“.

Митко Влахов рече дека се согласува со Зоран Пеев но приоритетите ги утврдувал Советот. Оваа програма била многу ретка која била базирана на стратешки документи. Тие реагирале не повик од некој донатор со проекти кои биле готови. Проектите ги подготвува одделението за урбанизам, и тој правел напори да се изработат поголем број на проекти. Проектот за тротоарските површини сеуште немало резултати, исто така и за проектот за парното во училиштето. Со гранд од Светка банка се предвидува да се изградат кружни токови во Богданци. Со инженери без граници досега намало соработка но се планирало во наредниот период да бидат вклучени во некој проект.
Блаже Шапов рече дека тие средстав од Светка банка може да се искористата за некој друг проект кој ќе биде од поголемо значење за граѓаните на општината.

Зоран Пеев рече дека Советот дава приоритети на одредени проекти, но тие се на предлог на одделението за ЛЕР и досега Советот постојано ги пдржувал предлозите на одделнието со цел раст и развој на општината.

Бидејќи никој друг не се јави за збор се премина на донесување на Заклучок за утврдување на Нацрт-Програма за активностите на Општина Богданци  во областа на локалниот економски развој (ЛЕР) во 2012 година. Заклучокот се донесе со 9 (девет) „За“.
Точка 14. Нацрт- Буџет на Општина Богданци за 2012 година
Претседателот на Советот рече дека Симона Савиќ од општинската администрација ќе даде образложение по Нацрт-Буџетот за 2012 година. 

Збор зеде Симона Савиќ која даде детално  образложение по нацрт-буџетот.

Потоа претседателот отвори дискусија.

Зоран Пеев праша зошто се предвидува енормно зголемување  на данокот на имот. Тој постави и други прашања за одделни програми во нацрт-буџетот за кој побара образложение.

Симона Савиќ образложи дека зголемувањето се должи на ажурираните  на податоците и даде образложение по сите прашања на Зоран Пеев.

Катерина Чрчева даде предлог доколку е возможно да се изврши пренамена на дел од средствата од блок дотацијата и од средното образование да се пренаменат на основното.

Симона Савиќ рече дека насоките од Министерството за финансии се такви дека нема мешање од една ставка во друга, но може да се обратат до министерството за мислење.

Драгица Ѓавочанова рече дека за пренамена на средствата треба да има согласност од раководството на гимназијата.

 Бидејќи никој друг не се јави за збор се премина на донесување на Заклучок за утврдување на Нацрт-Буџетот на Општина Богданци  за 2012 година. Заклучокот се донесе со 7 (седум) „За“ и 3 (три) гласа „Против“ (Драгица Ѓавочанова, Блаже Шапов и Зоран Пеев).
.
Точка 15. Предлог – Одлука за обезбедување на парични средства за организирање на продолжен престој за ученици од прво до петто одделение во ОУ „Петар Мусев“ – Богданци
Претседателот на Советот рече дека Градоначалникот ќе даде образложение по Одлука за обезбедување на парични средства за организирање на продолжен престој за ученици од прво до петто одделение во ОУ „Петар Мусев“ – Богданци.
Збор зеде Градоначалникот која даде детално  образложение по одлуката.

Потоа претседателот отвори дискусија.
За збор се јави Блаже Шапов кој рече дека ќе ја поддржат одлуката но да се достават податоци за претходната година.

Зоран Пеев рече дека предлогот за податоците се однесува на тоа да се видат позитивните работи од ваквата настава.
Катерина Чрчева нагласи дека податоците за спроведената дополнителната настава ќе бидат опфатени во извештајот од училиштето.

Бидејќи никој друг не се јави за збор се премина на изјаснување по Одлука за обезбедување на парични средства за организирање на продолжен престој за ученици од прво до петто одделение во ОУ „Петар Мусев“ – Богданци. Одлуката се донесе со 10 (десет) гласа „За“.
Точка 16. Предлог – Одлука за обезбедување на парични средства за организирање на продолжен престој за ученици од прво до петто одделение во ОУ „Кирил и Методиј“ – Стојаково
Претседателот на Советот рече дека Градоначалникот ќе даде образложение по Одлука за обезбедување на парични средства за организирање на продолжен престој за ученици од прво до петто одделение во ОУ „Кирил и Методиј“ – Стојаково.
Збор зеде Градоначалникот која даде детално  образложение по одлуката.

Потоа претседателот отвори дискусија.

Бидејќи никој не се јави за збор се премина на изјаснување по Одлука за обезбедување на парични средства за организирање на продолжен престој за ученици од прво до петто одделение во ОУ „Кирил и Методиј“ – Стојаково. Одлуката се донесе со 10 (десет) гласа „За“.
Точка 17. Предлог-Решение за формирање Комисија за утврдување Предлог-Програма за работа на Советот на Општина Богданци за 2012 година
Претседателот отвори дискусија по предложеното решение од страна на Комисијата за мандатни прашања, избори и именувања.

Бидејќи никој не се јави за збор се премина на изјаснување по Решение за формирање Комисија за утврдување Предлог-Програма за работа на Советот на Општина Богданци за 2012 година. Решението се донесе со 10 (десет) гласа „За“.
Точка 18. Разгледување на Правилник за систематизација на работните места во ЈОУДГ „Коста Поп-Ристов Делчев“-Богданци
Претседателот на Советот рече дека Вангелица Караиванова-Директор на ЈОУДГ „Коста Поп-Ристов Делчев“- Вогданци ќе даде образложение по Правилник за систематизација на работните места во ЈОУДГ „Коста Поп-Ристов Делчев“-Богданци.
Потоа претседателот отвори дискусија.

За збор се јави Драгица Ѓавочанова која праша зошто толку касно се донесува Правилникот за систематизација и колку вработени има сега и дали се планира да се пополнат работните места за стручни соработници.

Вангелица Караиванова рече дека се касни со носењето на систематизацијата поради тоа што имаше одлагање на законот па потао не беше одредено кои вила ќе имаат статус на јавен службеник. Сега градинката е со среден капацитет  и доколку се добие согласност од министерството се планира да се пополната и местата за стручни соработници.

Бидејќи никој друг не се јави за збор се премина на изјаснување по Правилник за систематизација на работните места во ЈОУДГ „Коста Поп-Ристов Делчев“-Богданци. Одлука за давање согласност се донесе со 10 (десет) гласа „За“.
Точка 19. Разгледување на барање доставено од Марија Николиќ
Претседателот на Советот рече дека Градоначалникот ќе даде образложение по доставеното барање.
Збор зеде Градоначалникот која даде образложение по барањето и истакна дека заинтересираното лице е доста сериозно и со оваа работа се занимава подолг период и дека локацијата е гледена и е погодна. Од кога ќе се префрли објектот на општината ќе може и да се дава на  користење. Сега се бара само поддршна на иницијативата.

Потоа претседателот отвори дискусија.

За збор се јави Зоран Пеев рече дека е е против отварање на дом за стари лица туку потребно е да се изнајде дрга локација, и потребно е да се направи напор полицијата да остане во Богданци и да не се создаваат услови за побрзо затварање на полициската станица.

Тони Такашманов праша за капацитетот на домот.

Градоначалникот рече дека најпрво се планира да се започне со 20 кревети.

Бидејќи никој друг не се јави за збор се премина на изјаснување по барањето доставено од Марија Николиќ. Заклучок за поддршка на иницијативата се донесе со 6 (шест) гласа „За“, 1 (еден) глас „Против“ (Зоран Пеев) и 3 (три) гласа „Воздржан“ (Драгица Ѓавочанова, Блаже Шапов и Ристо Шабанов).
Точка 20. Предлог –Одлука за измена и дополнување на Одлуката за основање на Јавно Претпријатие „Комунална чистота“-Богданци
Претседателот на Советот рече дека Иван Иванов-претседател на ЈП „Комунална чистота“-Богданци ќе даде образложение по предложената одлука.

Збор зеде Иван Иванов кој ги образложи дејностите кои се предлагаат да се додадат на одлуката за основање на комуналното претпријатие.
Потоа претседателот отвори дискусија.

За збор се јави Зоран Пеев кој укажа на тоа дека во Богданци егзистирата две ВЗ кои се непрофитни и тие испорачуваат технолошка вода.

Душко Енџекчев рече дека со оваа одлука не им се забранува на ВЗ да работата.
Тони Такашманов рече дека едната ВЗ има блокирана сметка и нема шанси да конкурира.

Иван Иванов рече дека има граѓани кои сакаат да ја користат технолошката вода, а за цената ќе има ценовник.

Блаже Шапов рече дека  дејноста „Изградба на хидроградежни објекти“  треба да се одземе од ЈПКД „Водовод“.
Бидејќи никој друг не се јави за збор се премина на изјаснување по Одлука за измена и дополнување на Одлуката за основање на Јавно Претпријатие „Комунална чистота“-Богданци. Одлуката се донесе со 7 (седум) гласа „За“ и 3 (три) гласа „Против“ (Зоран Пеев, Драгица Ѓавочанова и Блаже Шапов).
Точка 21. Разгледување на Одлука за измени и дополнување на Статутот на ЈП „Комунална чистота“-Богданци
Претседателот отвори дискусија.

Бидејќи никој не се јави за збор се премина на изјаснување по Одлука за измени и дополнување на Статутот на ЈП „Комунална чистота“-Богданци. Решение за давање согласност се донесе со 7 (седум) гласа „За“ и 3 (три) гласа „Против“ (Зоран Пеев, Драгица Ѓавочанова и Блаже Шапов).
Точка 22. Разгледување на Одлука за измени и дополнување на Статутот на ЈПКД „Водовод“-Богданци
Претседателот отвори дискусија.

За збор се јави Зоран Пеев кој укажа на тоа дека одлуката нема ни печат ни штембил.

Претседателот рече дека тоа е така затоа што во комуналното не ги давале печатите и затоа е така, но во секој случај има потпис на претседателот на УО.

Блаже Шапов праша чии интереси ги штити претседателот на УО.

Душко Енџекчев предложи да се задолжи УО да изврши промена во Статутот и да се одземем дејноста „ Изградба на хидроградежни објекти“ .
Бидејќи никој не се јави за збор се премина на изјаснување по Одлука за измени и дополнување на Статутот на ЈПКД „Водовод“-Богданци. Решение за давање согласност се донесе со 6 (шест) гласа „За“, 3 (три) гласа „Против“ (Зоран Пеев, Драгица Ѓавочанова и Блаже Шапов) и 1 (еден) глас „Воздржан“ (Ристо Шабанов).
Точка 23. Разгледување на состојбата во ЈПКД „Водовод“- Богданци
Претседателот на Советот рече дека оваа точка е ставена на дневен ред по барање на Градоначалникот и најпрво тој ќе даде образложение  по истата.

Збор зеде Градоначалникот кој образложи дека има проблеми со ЈПКД „Водовод“- Богданци со кој сите се запознати, од страна на вработените се повикуваат инспекции, а побарувањата само се зголемуваат и сето тоа, сите тие долгови ќе треба да ги плати општината. За долгот спрема ЕВН има потпишано договор помеѓу Општина Богданци, ЕВН и ЕЛЕМ со којн општината ги презема долговите на ЈПКД „Водовод“. Тој ги наведе фирмите спрема кои ЈПКД „Водовод“ должи. Со ревизијата се откриени голем број на неправилности и незаконско работење, како и тоа дека постојат записници со кои се гледа дека се должат пари во касата на претпријатието, од страна на инкасаторите. Тој напомна дека биле пронајдени и записници од кои се гледало дека било пронајдено штетна бактерија во водата. Вработените кои се останати не ја извршуваат работата со дејностите кои се останати, а само поднесуваат тужби. Затоа предлага советот да донесе некој заклучок со кој ќе се преземат одредени активности во ЈПКД „Водовод“- Богданци. Тој предлага да се редуцира бројот на вработени и да се направи нова систематизација.
Потоа претседателот отвори дискусија.

Збор зеде Душко Енџекчев кој истакна дека овој Совет ја има оваа несреќа да затекнат претпријатие со големи долгови. Поголем дел од вработените се преземени, но факт е дека има вработени кои останаа таму кои ништо не работат. Треба да се разгледа состојбата и да се донесе некој заклучок.
Блаже Шапов рече дека малку е касно што сега се разгледува со состојбата со оваа претпријатие, а при тоа нема никакво објаснување и не е потрепено со факти. Тие стапиле во контакт со вработените во ЈПКД „Водовод“- Богданци кои што сакале дас е слушне и нивната страна.  Таму немало раководител кој да им даде работни задачи, со претходните раководители немало никаква соработка, а директорите ги именувал Градоначалникот за кои што не барал мислење од Советот. Тој потоа прочита еден допис од вработените на ЈПКД „Водовод“.
Градоначалникот по дописот од вработените не сакаше да коментира бидејќи секој имал право да дискутира како сака.

Зоран Пеев праша кој бил сега моментално поставен за директор во ЈПКД „Водовод“-Богданци. Тој истакна дека биоле искажани две контрадиокторни мислења, но од страна на вработените не бил повикан претставник, а требало да има и даде предлог да се повикаат вработените да се слушне и нивната страна и да се даде отчет за состојбата. Тој даде свое видување по случувањата во комуналното претпријатие. Укажа и на тоа дека вработени тужат за неисплатените плати и надоместоци и дека добиваат и дека истите може да поведат постапка за ликвидација.
Душко Енџекчев рече дека ЈПКД „Водовод“ – Богданци не доставува извештаи за работата до Советот на општината и не ги спроведува донесените одлуки од страна на Советот.

Мито Манолев истакна дека ваква замена на тези ретко можела да се слушне по кои како кривци за состојбата во претпријатието излегуваат Градоначалникот и овој Совет, а никој не сакал да дискустира за тоа како е дојдено до ваква состојба, никој не кажува како може да се рестартира ова претпријатие.
Зоран Пеев истакна дека е беспредметно да се дискутира на ваков начин, и дали целата е да се одолжи времето. Предлогот на Градоначалникот е да се редуцира бројот на вработените или да се разгледа можноста за ликвидација на претпријатието. 
Душко Енџекчев ги прочита предлог Заклучоците кои гласат:
  1. Да се усогласи систематизацијата на работни места на ЈПКД „Водовод“- Богданци согласно со утврдените дејности во Статутот на јавното претпријатие.


2. Вработените кои нема да може да се вклопат во систематизацијата, согласно постоечките законски прописи да се прогласат за технолошки вишок.


3. Доколку  за 6 (шест) месеци не се спроведат горенаведените заклучоци, Советот на општината да ја разгледа можноста за ликвидација на претпријатието.

Драгица Ѓавочанова рече дека со новата систематизација никој од вработените нема да се вклопи.


Блаже Шапов рече дека потребно е да се изнајде решение на проблемот, ако сметаат дека е најдобро да се даде отказ на вработените и да се ликвидира претпријатието, кнека го сторат тоа, но сепак во овој момент не се знае што е најдоброто решение.


Зоран Пеев уште еднаш даде предлог да се повикаат вработените и да се сослушаат можеби тие ќе дадат некој предлог.

Градоначалникот истакана дека општината минувала низ тежок период и тие изнашле начин како да се аплицира за добивање на проекти со тоа што е формирано ново претпријатие, но само тој бил начинот инаку ќе се изгуби можноста да се добиваат проекти.
Тони Такашманов рече дека треба да се поддржат предложените заклучоци, а вработените може да се сослушаат во штабот на СДСМ.

Душко Енџекчев даде предлогг да се направи попис на основните средства и да се префрлат на новото комунално претпријатие со цел ако дојде до ликвидација на претпријатието да не бидат одземени тие средства.
Советникот Блаже Шапов побара пауза од 2 минути.

По паузата за збор се јави Блаже Шапов кој истакна дека нема да гласаат за предложените заклучоци бидејќи не била аргументирана расправта по оваа точка.

Зоран Пеев истакна дека останува на ставот да се сослушаат вработените 
Бидејќи никој друг не се јави за збор се премина на изјаснување по предложените заклучоци. Заклучокот се донесе со 6 (шест) гласа „За“, 1 (еден) глас „Воздржан“ (Ристо Шабанов), а советниците Зоран Пеев, Драгица Ѓавочанова и Блаже Шапов не гласаа.
Точка 24. Советнички прашања.

Претседателот рече дека на седницата е присутен Градоначалникот и секој од советниците има право на две прашања.

Тони Такашманов праша до каде е стигната постапката со тужбата од МЛАЗ АД Богданци.

Градоначалникот рече дека тужбата е стигната до извршител и дека најверојатно од 5.000.000 денари ќе се зголемат на 8-9.000.000 денари, но ќе видиме да се искомпенџира нешто.

Зоран Пеев праша зошто се прават градежни зафати на патот кај ресторантот во Богданци и како второ прашпање до каде е стигнат спорот со Дигитал од Струмица.

Градоначалникот одговори дека кај ресторантот се вршел ископ бидејќи имало пукната цевка на водоводната мрежа, а за спорот со Дигитал сеуште се нема добиено пресуда.

Блаже Шапов праша за локацијата за јарболот, зошто е променето местото кое што беше кажано на седницата која беше итно свикана. Тој даде и една препорака до Градоначалникот во иднина да се почитуваат одлуките донесени од страна на Советот. Исто така побара информација за тоа до каде е стигната изградбата на Црквата во Селемли и побара советникот Тони Такашманов јавно да се извини за искажаните клевети.

Градоначалникот во врска со јарболот рече дека имаа добиено и писмен одговор и дека имало реакции од соспственикот на ресторантот дека ќе пречи при изведување на инсталацијата на објектот. За црквата рече дека имало некој застој, бидејќи треба да се обезбедат средства за изградба.

Ристо Шабанов праша дали во карток период ќе се реализира поставуањето на улишното осветлување кај зградите на „Чавдарова чешма“ на улицата Крушевска.

Градоначалникот одговори дека ќе се реазлизира во краток рок.
Тони Такашманов побара  од Гадоначалникот да им наложи на службите да ја пронајдат целокупната документација за случајот со тополите на фудбалското игралиште „Вардарски“ во Богданци и писмено да им се достави на советниците.
Санда Шуклева праша дали има некои информации за испалата на надоместокот за штета  од елементарната непогода.

Градоначалникот одговори дека нема информација.

Со тоа заврши седницата на Советот.

Бр. 07 – 2299/1


      

                              Претседател 

26.11.2011 год.

        

  
           на Советот на Општина Богданци

Богданци





                          Душко Енџекчев 

